
		Menyang navigasi
		Menyang panggolèkan
		Kaca iki wis dikorèksi
Sakjané tanggané Répot ora pada seneng karo dèkné
mergané solah tingkahé ora nggenah. Nèk wayah awan dèkné
turu sedina muput. Yèn mbengi wayahé wong turu, Répot 
ora turu, Ajek-Ajek dekné nekakaké kanca-kancané
gedobrakan nèng omah. Kancané Répot iya iku, Awarie,
Tikus, Walang karo Lowoh yèn wayah mbengi pada seneng
sliweran, Sasaté saben mbengi Répot karo sak kancané
pada gedobrakan lan gandangan. Tangga-tanggané kabèh
sampèk ora pada bisa turu.

Bola-bali dèkné iku diluruhi karo tanggané nanging Répot
ora nggatèkaké blas. Senajan dèkné diwènèhi krungu yèn
bakal diusir sangka kana, dèkné ora nggabrès mala-mala
njarak terus.

